
<<Օտարերկրացիների մասին>> Հայաստանի Հանրապետության օրենքում լրացումներ և փոփոխություններ կատարելու մասին>> ՀՀ օրենքի նախագծի ընդունման արդյունքում ՀՀ պետական բյուջեի եկամուտների և ծախսերի էական ավելացումներ կամ նվազեցումներ չեն նախատեսվում:

<<Օտարերկրացիների մասին>> Հայաստանի Հանրապետության օրենքում լրացումներ և փոփոխություններ կատարելու մասին>> ՀՀ օրենքի նախագծի ընդունման կապակցությամբ իրավական այլ ակտերում փոփոխություններ կամ լրացումներ կատարելու անհրաժեշտություն չի առաջանում:

 ՀՀ ՈՍՏԻԿԱՆՈՒԹՅՈՒՆ

«Օտարերկրացիների մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ
1. Անհրաժեշտությունը. ,Օտարերկրացիների մասինե ՀՀ օրենքում լրացումներ և փոփոխություններ կատարելու մասինե ՀՀ օրենքի նախագծի (այսուհետ` Նախագիծ) ընդունումը բխում է ՀՀ կառավարության 2010 թվականի ապրիլի 1-ի թիվ 354-Ն որոշմամբ հաստատված ՀՀ ոստիկանության գործունեության ոլորտում 2010-2011 թվականների բարեփոխումների  ծրագրի  32.1 կետի պահանջներից և պայմանավորված է օտարերկրացիների միջև ծագող իրավահարաբերությունների համակողմանի կարգավորման, վիզաների և կացության կարգավիճակների ձեռքբերման ընթացակարգերի կատարելագործման և հստակեցման, օրենքի որոշ հոդվածների ոչ հստակ ձևակերպումներն ու հակասությունները վերացնելու անհրաժեշտությամբ:
2. Ընթացիկ իրավիճակը և խնդիրները. Գործող օրենքով առանց մուտքի վիզայի ՀՀ մուտք գործող օտարերկրացիները ՀՀ-ում կարող են մնալ 90 օր ժամկետով, իսկ մուտքի վիզայով ՀՀ մուտք գործող անձինք կարող են մնալ մինչև 180 օր ժամկետով` 60 օր երկարացնելու հնարավորությամբ : Օրենքի 9-րդ հոդվածի 4-րդ մասում նշված պետությունների ազգությամբ հայ քաղաքացիները ՀՀ սահմանային անցման կետերում չեն կարող ՀՀ մուտք գործելու համար մուտքի վիզա ստանալ: Կարգավորված չեն նաև վարչական պատասխանատվության ենթարկվելուց հետո անվավեր փաստաթղթերով օտարերկրացիների` ՀՀ-ից ելքին վերաբերվող դրույթները, վերանայման ու հստակեցման կարիք ունեն ՀՀ-ից օտարերկրացու ելքն արգելող հիմքերը, ինչպես նաև հստակեցված չեն ժամանակավոր կացության կարգավիճակի տրամադրման հիմքերը: 
3. Տվյալ բնագավառում իրականացվող քաղաքականությունը. Որոշման ընդունման արդյունքում ՀՀ ժամանող ազգությամբ հայ հանդիսացող օտարերկրյա քաղաքացիները արտոնություններ ձեռք կբերեն:
4.Կարգավորման նպատակը և բնույթը. Ներկայացված Նախագծի նպատակն է արտոնյալ պայմաններ ստեղծել առանց մուտքի վիզայի ՀՀ մուտք գործող օտարերկրացիների համար` նախատեսելով ՀՀ տարածքում մնալու առավելագույնը 180-օրյա ժամկետ, սահմանել արտոնություն օրենքի 9-րդ հոդվածի 4-րդ մասում նշված պետությունների ազգությամբ հայ քաղաքացիների համար` նախատեսելով առանց հրավերի մուտքի վիզայի տրամադրումը ՀՀ սահմանային անցման կետերում, վարչական պատասխանատվության ենթարկվելուց հետո անվավեր փաստաթղթերով օտարերկրացիների` ՀՀ-ից ելքին վերաբերող դրույթներ սահմանել, հստակեցնել ժամանակավոր կացության կարգավիճակի տրամադրման հիմքերը, ինչպես նաև վերացնել գործող օրենքում տեղ գտած բացերն ու հակասությունները, օրենքի որոշ հոդվածների ոչ հստակ ձևակերպումները, նվազեցնել կոռուպցիոն հնարավոր ռիսկերն օտարերկրացիների մասնակցությամբ ծագող հարաբերություններում: Օրենքում օգտագործվող «ծագումով հայ» բառերը փոխարինվում են «ազգությամբ հայ» բառերով` ՀՀ Սահմանադրությանը համապատասխանեցնելու նպատակով:
5. Նախագծի մշակման գործընթացքում ներգրավված ինստիտուտները և անձինք. Նախագիծը մշակվել է ՀՀ ոստիկանության Իրավական ապահովման վարչության կողմից:
6. Ակնկալվող արդյունքը. «Օտարերկրացիների մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծի ընդունման և կիրառման  արդյունքում կսահմանվեն առանց մուտքի վիզայի ՀՀ ժամանելու իրավունք ունեցող օտարերկրացիների ՀՀ տարածքում մնալու առավելագույն` 180-օրյա ժամկետ, ՀՀ ցամաքային սահմանով երրորդ երկիր տարանցիկ երթևեկող օտարերկրացիների համար կնախատեսվի առանց ուղետոմս ներկայացնելու տարանցիկ վիզա ստանալու հնարավորություն, կհստակեցվի ժամանակավոր կացության կարգավիճակի տրամադրման հիմքերը,  ինչպես նաև կվերացվեն գործող օրենքում տեղ գտած բացերն ու հակասությունները, օրենքի որոշ հոդվածների ոչ հստակ ձևակերպումները, կնվազեն կոռուպցիոն ռիսկերն օտարերկրացիների հետ ծագող հարաբերություններում և կհստակեցվեն օրենքի դրույթների կիրառման ընթացակարգերը:

